
HAPET MBLEDHJA

Mimi Kodheli — Mirédita té gjithéve!

Fillojmé mbledhjen e Komisionit pér Politikén e Jashtme, daté 10.06.2019, me kété
rend dite: miratimi i procesverbalit té datés 28.06.2019, miratimi i draftkalendarit trejavor té
punés sé komisionit pér periudhén 3 — 21 gershor 2019, si dhe shqyrtimi i projektligjit “Pér
disa shtesa dhe ndryshime né ligjin nr. 139/2015 “Pér vetéqeverisjen vendore™”.

Relator kemi kolegun Shameti, por, ndérkohé, falénderojmé ministrin e Shtetit pér
Diasporén, zotin Pandeli Majko, dhe zotin Fran Brahimi, drejtor i Financave Vendore né
Ministriné pér Ekonominé dhe Financave! Miré se vini, té€ nderuar zotérinj! Kam kérkuar té
jeté prezent edhe kolegu Fino, megenése ka gené relator i ndryshimeve né kété ligj pér njé
kohé té gjaté edhe né Komisionin e Ligjeve.

Ndaj, njé miréseardhje té vecanté ia uroj kolegut Fino, i cili éshté prezent!

Ministri Majko, ju lutem, na thoni shkurtimisht dy fjalé lidhur me ndryshimet gé keni
sjellé para komisionit toné.

Pandeli Majko — Projektligji vjen né vazhdim té diskutimit né parim qé kemi béré
herén e kaluar, zonja kryetare, ku ndryshimi i kétij projektligji parashikon hapjen e njé zyre té
vecanté pér diasporén dhe emigracionin, si dhe pér shérbimet gé do t’i ofrohen késaj
kategorie dhe shtrese té shogérisé shqiptare né ¢do bashki.

Nisur edhe nga numri i larté i emigracionit, i cili tashmé nuk éshté sasi, por éshté
cilési e shogérisé soné, besoj se hapja e njé zyre té tillé do t’i jepte goxha akses njé
komuniteti, i cili i ndjek zhvillimet, sidomos népér bashki, nga distanca. Pér mé tepér, ashtu
si¢ éshté diskutuar edhe mé paré apo si¢ éshté paraqitur edhe né relacionin shpjegues, ky
diskutim éshté kryer edhe né bashképunim me pushtetin lokal, ku kemi pasur pérkrahjen e té
gjitha forcave politike né késhillin gé ekziston ndérmjet ekzekutivit dhe pushtetit lokal gjaté
muajve maj-gershor té vitit té kaluar, duke e mbyllur si proces né muajin shtator.

Mendoj se projektligji i ka realizuar té gjitha konsultimet, duke pasur parasysh edhe
pyetjet, shgetésimet dhe problematikat e ngritura né mbledhjen e Komisionit té Jashtém dhe
atij té Ligjeve, té cilat i kemi diskutuar, né vecganti edhe me relatorét, me zotin Shameti dhe
zotin Fino, dhe me pérfagésuesin e Ministrisé sé Financave e mé gjeré, duke i rregulluar té
gjitha problematikat e ngritura si shgetésime né mbledhjet respektive té té dyja komisioneve
parlamentare gé pérmenda mé lart.

Jemi té hapur pér ¢do pyetje dhe sugjerim nga ana juaj.

Mimi Kodheli — Faleminderit, zoti Ministér!

Fjalén e ka kolegu Shameti, né cilésiné e relatorit.

Adnor Shameti — Faleminderit, zonja kryetare!

Né vijim té asaj gé diskutuam edhe gjaté miratimit né parim té projektligjit, duke gené
se kemi prezent edhe zotin Fino, né cilésiné e relatorit te komisioni pérgjegjés, qé éshté ai i
Ligjeve, por edhe duke gené se pak a shumé i kemi shgyrtuar dhe ezauruar té gjitha ¢éshtjet
dhe pyetjet gqé shtruam pér diskutim edhe né seancén e miratimit né parim, pa dashur t’ju
marr mé shumé kohé nga sa duhet, dua té referoj vetém rekomandimet pérfundimtare dhe ato
t’i shikojmé pérfundimisht né Komisionin e Ligjeve, qé éshté komisioni pérgjegjés. Besoj se
do té kem té gjithé mirékuptimin e zotit Fino pér sa mé sipér.

Ajo gé dua té them éshté gé, pérfundimisht, né Komisionin e Jashtém sugjerojmé qé
neni 2 té higet, sepse ligji nr. 139/2015 “Pér vetéqeverisjen vendore” parashikon konsultimin
e nismave, politikave dhe té legjislacionit gé ka ndikim né funksionet e geverisjes vendore me
shogatat pérfagésuese té veté njésive, duke marré né konsideraté pikérisht té drejtén e njésive
té vetégeverisjes vendore pér t’u organizuar né shogata.

Né kété kuadér, tashmé jané konsoliduar dy shoqgatat kryesore, té cilat pérfagésojné
interesat e njésive té vetégeverisjes vendore né térésiné e funksioneve gé kryhen prej tyre,
referuar neneve 22-29 té po kétij ligji.

Neni 3, ku thuhet: “Ky ligj hyn né fuqi 15 dité pas botimit né€ Fletoren Zyrtare”, duhet
té dalé si nen mé vete, pasi dispozita gé pércakton hyrjen né fuqi té aktit duhet té evidentohet
né njé nen té pavarur.

Gjithashtu, nga ana e teknikés legjislative, sugjeroj rregullimin e bazés ligjore né
preambulé, duke e saktésuar até si mé poshté: “N& mbéshtetje t€ neneve 13, 78, 81 (pika 2),
83 (pika 1) e 108 deri né 115 té Kushtetutés, me propozimin e Késhillit t¢ Ministrave, si dhe
né ligjin nr. 139/2015 “Pé&r vetéqeverisjen vendore” béhen kéto shtesa dhe ndryshime”.

Faleminderit!

Mimi Kodheli — Faleminderit, zoti Shameti!

Fjalén e ka zoti Fino.

Bashkim Fino — Faleminderit, zonja kryetare!

(Deputeti Fino flet pa mikrofon.)

Faleminderit, zoti Ministér, gé jeni prezent kétu!



Ky éshté njé projektligj i ardhur nga ministri i Shtetit pér Diasporén, népérmjet té cilit
duam té fusim né funksionet e bashkive njé funksion té ri, até gé ka té béjé me fushén e
diasporés dhe emigracionit.

Nga piképamja e teknikés legjislative, Kushtetutés dhe ligjit gé ne kemi béré, nuk ka
asnjé pengesé pér té mos e béré njé shtesé té tillé, sepse éshté njé funksion gé me ligj mund
t’ua shtojmé organeve té pushtetit vendor.

E vetmja gjé, gé uné e vé pak né piképyetje, do té ishte: mund ta vendosim né ligj,
sepse e kemi té drejtén gé t’u themi kryetaréve té bashkive dhe késhillave pérkatés pér
krijimin e njé strukture t€ posacme, por ndoshta né funksionet e pushtetit vendor duhet té
Iémé qé té shtohet edhe njé detyré tjetér né fushén e diasporés dhe té emigracionit. Natyrisht,
né momentin kur ia shtojmé si detyré dhe funksion, absolutisht ata e kané pér detyré té ngrené
strukturat e reja. Ato mund té ngrené struktura té reja me kété emértim ose struktura né
vazhdim té strukturave gé kané veté ata, pér shembull, Drejtoria e Marrédhénieve me Jashté
ose drejtori t& ndryshme, gé mund té jené népér bashkité pérkatése, té shtojné njé sektor gé
mund té merret me diasporén dhe emigracionin. Kjo éshté njé gjé tejet pozitive. Por aktet
nénligjore, qé do té nxjerré ministri i Shtetit pér Diasporén ose edhe ministri i Financave, do
ta béjné detyruese gé kryetarét e bashkive ta trajtojné kété problem.

Gjithsesi, edhe né gofté se germa “a” mbetet si¢ &shté: “Krijimi i strukturés sé
posagme pér diasporén dhe emigracionin™... Pse them gé t& mos e themi pjesén e paré “krijimi
I strukturés”™? Sepse mund té ngrihen shoqatat g€ na kané dhéné okejin pér projektligjin dhe
na thoné: “Ma shtove njé funksion, si pushtet vendor? Té lutem, ma shoqéro pak me faturé
financiare! Té lutem, mé trego ti, si shtet, sa veta do t¢ mé shtosh né 61 bashkité pér té
trajtuar njé funksion si diaspora dhe emigracioni, sa do té jeté fondi i pagave pér kéta
njeréz?”, gjé té cilén ne, pérgjithésisht, nuk e kemi shtuar me faturé financiare, por e kemi
Iéné té nénkuptohet gé&, kur ata marrin buxhetin e shtetit dhe nga grantet e pakushtézuara gé
ne u japim, ata té kené hapésirén dhe mundésiné e rikonceptimit té strukturés, pasi kété té
fundit e miraton kryetari i bashkisé népérmjet késhillit bashkiak dhe mund té shtojé njé ose
dy emra. Natyrisht, kjo do té béhet sipas madhésisé sé bashkisé. Kuptohet, njé bashki e
madhe do té keté mé shumé njeréz, ndérsa njé bashki mund té keté edhe vetém njé njeri gé
mund ta trajtojé kété ¢éshtje. Prandaj them qé formulimin “krijimi i strukturés sé posacme”
mund ta 1émé késhtu, por nesér, ta dini edhe ju, edhe ata kur té vijné pér buxhetin, qé té mos

na kérkojné faturén financiare.



Né momentin gé ne e I1émé té hapur dhe themi: “Né funksionet e bashkive do té
shtohet njé funksion i ri, ai pér diasporén dhe emigracionin”, ata e kané detyrim ligjor né
momentin kur e miratojmé ligjin gé t’i dalin pér zot késaj fushe.

Pikat e tjera, si¢ e tha edhe zoti Shameti, nuk kané probleme.

Lidhur me nenin 2, kemi réné dakord me ministrin Majko gé nuk duhet té jeté, sepse
éshté i tepért.

(Ndérhyrje pa mikrofon)

Grupin e diasporés dhe pérfagésuesit e tyre nuk mund t’i quajmé grup interesi, sepse
grupe interesi jané tri shogatat gé ekzistojné sot né Shqipéri: shogata e pushtetit vendor,
shogata e bashkive dhe shogata e gargeve, gé jané grupe interesi tamam kur diskutohen ligje
té posacme pér pushtetin vendor.

Késhtu gé kemi réné dakord gé neni 2 té rrézohet, ndérsa pér nenin 3 kemi béré njé
diskutim, por ky éshté njé nen gé nuk éshté paragitur nga ministri i Shtetit pér Diasporén,
sepse nuk ka té béjé me anén financiare pikérisht pér té, por, megenése ne po e hapim kété
ligj, t&¢ mos harrojmé qé ky ligj éshté organik i cilésuar me tre té pestat e votave dhe kérkon
84 vota, do té thoté se kétu béhet fjalé pér diskutimin e buxhetit faktik, gé b&jné késhillat
bashkiaké né fillim té vitit té ri.

Afati 31 mars, gé kemi né ligjin e pushtetit vendor, ka ¢eduar gjithnjé dhe nuk éshté
realizuar i tillé, pér shkak se sa jané kontrolluar bilancet edhe nga kompanité e huaja e té
tjeré. Prandaj né ligjin “Pér financat vendore”, qé ne e kemi kaluar si parlament, kemi caktuar
afatin 31 majin si afatin maksimal té diskutimit té buxhetit faktik. Kjo do té thoté gé neni 3
bén njé rregullim ndérmjet ligjit té pushtetit vendor me até té financave vendore, si dhe té asaj
gé ka ndodhur sot né praktiké, gé ne ta njésojmé me njé daté té caktuar, pra me 31 majin dhe
jo me 31 marsin, gé ka ligji i pushtetit vendor, duke béré njé rregullim, po themi, té njé
teknikaliteti legjislativ.

Natyrisht, ne si Komision i Ligjeve, qé kemi edhe Nénkomisionin e Pushtetit VVendor,
i kemi paré né térési funksionet dhe, megenése i prekém, bé& me dije edhe Komisionin e
Jashtém, se ne do té ndérhyjmé né projektligj, né njé nen té caktuar té funksioneve, tek ai qé
bén fjalé pér tjetérsimin e pronave.

(Ndérhyrje pa mikrofon)

Né ligj e kemi té shkruar shprehimisht dhe qartésisht se, kur kemi té b&mé me
tjetérsimin e pronave, késhilli bashkiak do té votojé me tre té pestat e numrit té anétaréve té
tij, pra kur ka té béjé me njé shitje prone, dhe nuk diskutohet qé do ta 1émé késhtu, por kur ka

té béjé me, si té thuash, zhvillim ekonomik ose dhénie me gira té njé prone nga bashkia, nuk
ka pse ta lidhim kémbé e duar kryetarin e bashkisé ose késhillin pérkatés pér té votuar me tre
té pestat, por mund té votohet me gjysmén e késhillit bashkiak, pra me 50%+1 té vendeve gé
ka késhilli pérkatés, kur jepet njé proné pér zhvillim ose me gira, por jo pér tjetérsimin e saj.
Tjetérsimi do té mbetet me tre té pestat.

Do té bé&jmé edhe njé ndryshim té vogél te funksionet, pa dashur té hapemi shumé né
ligjin e pushtetit vendor.

Sé fundi, duke e vlerésuar zotin Majko, gé na e solli kété projektligj pér shkak té
diasporés dhe emigracionit, duke béré edhe kéto dy ndryshimet teknike mé tepér té fushés
financiare sesa té fushés sé diasporés, mendoj se éshté plotésisht i mundshém gé ky
projektligj té kalojé dhe, natyrisht, kérkon njé votim me shumicé té cilésuar, me tre té pestat,
pra me 84 vota, sepse ne gjithmoné e kemi béré kété ligj bashkérisht me opozitén. Por jam i
bindur, sepse kam folur edhe me opozitén e re né parlament, dhe é&shté njé céshtje e teknikeés,
e cila nuk ka té béjé me ndonjé gjé politike, por me njé funksion té ri gé ne u japim organeve
té pushtetit vendor, pér shkak té diasporés gé e kemi né njé numér té konsiderueshém dhe
duam gé té jeté sa mé afér vendimmarrjes pér ne.

Kjo ishte pak a shumé njé rezyme e té gjithé projektligjit dhe pér ¢faré kemi rakorduar
me ministrin Majko, edhe me késhilltarét tuaj. Besoj se me mirékuptimin tuaj kéto tri nene do
té kalohen duke miratuar nenin 1, duke mos miratuar nenin 2 dhe duke miratuar nenin 3.
Pjesa tjetér i takon Komisionit té Ligjeve pér ta definuar pérfundimisht, megenése jemi
komision pérgjegjés, dhe ta pércjellim né seancé plenare pér votim.

Shumé faleminderit pér vémendjen!

Mimi Kodheli — Faleminderit, kolegu Fino, pér sqarimet dhe prezencén, qé besoj se
jané té vlefshme pér té arritur né konkluzionet gé duhen dhe né mendimin gé ky komision do
té japé, pavarésisht se komisioni yné éshté pér dhénie mendimi.

Vijojmé tani me pyetje nga kolegét.

Kush e do fjalén? Po, zoti Gjoni.

Ralf Gjoni — Faleminderit, zonja kryetare!

Dua té pérshéndes punén e deritanishme té ministrit té Shtetit pér Diasporén, té zotit
Majko, sepse ka sjellé vértet né vémendjen e institucioneve, por edhe té opinionit publik,
réndésiné qé kané diaspora dhe shtetasit shqiptaré me banim jashté Shqipérisé pér zhvillimin

ekonomik, social dhe politik té vendit!



Uné kam njé koment pér nenin 2. Personalisht, nuk e shoh té réndésishém ose té
nevojshém shtimin e fjaléve “pérfagésuesve té diasporés”. Pra, dua thjesht té shpreh
mbéshtetjen pér grupet e interesit; mjafton!

Kam edhe njé pyetje, zoti Majko. Diaspora pérbéhet edhe nga shtetas shqiptaré me
banim jashté Shqipérisé, edhe nga bashkékombés té vendeve shqgipfolése ose té rajoneve
shqipfolése rreth e rrotull, gé banojné jashté shtetit.

Pér sa u pérket shtetasve shqiptaré té Republikés sé Shqipéris€é me banim jashté
shtetit, referuar germés “d”, a mund té specifikohet edhe pérgjegjésia gé kané autoritetet
vendore, bashkité, pér sa i pérket konsolidimit té listave zgjedhore? Sepse, né fund té fundit,
kemi té b&jmé me njé detyrim qé e ka ekzekutivi, qofté ai gendror, qofté ai lokal, né kuadrin e
reformés zgjedhore. Pastaj, konsolidimi i listave zgjedhore éshté edhe rekomandim i OSBE-
ODIHR-it.

Né fund té fundit, bashkité duhej té kishin filluar me kohé nga puna pér gartésimin e
listave té gjendjes civile. Ata shtetas shqiptaré, gé banojné jashté shtetit dhe jané té regjistruar
diku jashté Shqipérisé, nuk kané pse té jené pjesé e listave zgjedhore té Republikés sé
Shqipérisé. A e keni menduar kété? A mund té shtohet kjo?

Mimi Kodheli — Zoti Majko, fjala éshté pér ju.

Pandeli Majko — Faleminderit!

Né fakt, ne po diskutojmé njé ndryshim, i cili, né thelb, prek nenin 29/1 pér
funksionet e bashkive né fushén e diasporés dhe té emigracionit.

Mendoj se shgetésimi gé ngriti zoti Gjoni éshté realist, por nuk ka té béjé me
ndryshimin e kétij neni. Pér mé tepér, gé té hapim kété lloj diskutimi tani pér interesat e
pushtetit lokal né marrédhénie me shtetasit, qé nuk jané rezidenté né Republikén e
Shqipérisé, do té kérkonte njé diskutim pak mé specifik, mé té shtruar dhe, sidomos, té lidhur
me Kodin Zgjedhor.

(Ndérhyrje pa mikrofon)

Pa diskutim, edhe né kuadrin e diskutimit té gjithépranuar sot né publik, edhe né
politiké, pér sa i pérket té drejtés sé votés sé shtetasve gé jetojné jashté vendit, ajo do té marré
njé dimension tepér té vecanté, pasi, normalisht, ne do té kemi dy lloj votuesish: votuesit gé
jané me banim né Shqipéri dhe ata gé nuk jané me banim né Shqipéri. Por, normalisht, kjo do
té jeté njé histori e reformés e zgjedhore, e cila po diskutohet né vazhdim nga komisioni
parlamentar respektiv.

Faleminderit!



Mimi Kodheli — Ka pyetje té tjera? Po, zoti Fino.

Bashkim Fino — Duke marré shkas nga pyetja e zotit Gjoni dhe pérgjigjja e ministrit
Majko, kéto jané funksione, té cilat ua delegojmé bashkive pérkatése.

Nuk béhet fjalé kétu pér céshtjet e listave, sepse ajo éshté céshtje e reformés ose e
Kodit Zgjedhor. Uné dhe zoti Gjoni jemi anétaré té Komisionit pér Reformén Zgjedhore dhe,
natyrisht, mund t’i ngremé si ¢éshtje atje. Madje shyqyr qé po u japim mundésiné bashkive té
komunikojné dhe té kené forcim té métejshém té marrédhénieve.

Pér shembull, uné mbuloj Bashkiné e Lushnjés dhe dua té di sa lushnjaré jetojné né
Kanada, né Ameriké, né Gjermani, té cilét kérkojné, si té thuash, njé komunikim me organet
e pushtetit vendor né ¢do fushé, qofté edhe né fushén e investimeve e té tjera, pér té dhéné
ndihmesa té jashtézakonshme pér bashkiné e tyre. Ata jetojné miré e bukur atje ku jané, por,
nése nesér ne do ta vendosim né Kodin Zgjedhor gé diaspora dhe shgiptarét gé jetojné jashté
atdheut do té votojné, kjo éshté céshtje gé e vendos Kodi Zgjedhor. Né momentin qé e
vendos ky i fundit, do té marrin detyra qofté ministri i Shtetit prané Kryeministrit ose
Ministria e Jashtme, pse jo, pastaj edhe bashkité pér té béré listimin e tyre.

Listimin e tyre nuk mund ta bé&jé dot bashkia. Ajo mund té japé té dhéna nga Gjendja
Civile se i ka tashmé: sa banoré dhe sa votues ka, pér shembull, Bashkia e Lushnjés, por ajo
do té jeté, si té thuash, e kolauduar mé sakté me ministrin e Shtetit pér Diasporén, me
pérfagésité tona diplomatike jashté se ¢faré do té votojné dhe si do té votojné.

Ndérkohé, kétu kemi té béjmé me funksione, népérmjet té cilave duam té kemi njé
komunikim: té forcojmé marrédhéniet e diasporés me bashkité pérkatése; t'u japim
informacionin e nevojshém atyre pér ményrén si e fitojné shtetésing, ¢faré té dhénash duan gé
ne té jemi té gatshém... Pra, té kené njé zyré gé, kur vijné né Lushnjé, qofté edhe pér té takuar
té aférmit e tyre, té konsultohen dhe té marrin feedback-un e nevojshém pér ¢do gjé gé ata
duan té pyesin: né fushén ekonomike, né fushén e fitimit té shtetésisé, né fushén e ndihmés sé
informacionit pér legjislacionin shqiptar (si ka ecur dhe sa éshté i pérafruar me até té
Bashkimit Europian), qofté edhe pér koordinimin dhe bashképunimin e punéve. Pastaj do té
keté njé akt nénligjor se si do té punojé kjo zyré pér kéta emigranté ose pér kété diasporé qé
ne kemi, realisht, dhe besoj se kéto funksione jané té mjaftueshme. Madje, mund té keté edhe
elemente té tjera, mund t’i jepen detyra t€ tjera késaj zyre, por ne japim gjérat kryesore né
ligj, duke u théné bashkive: e keni edhe kété funksion. Mund té mos e trajtonin fare, si¢ nuk e
kané trajtuar, por me kété gjé i 1émé detyré gé minimalisht do té keté njé zyré, njé sektor
prané njé drejtorie té caktuar gqé do té merret me kété ¢éshtje.

Prandaj, e pérséris, ¢éshtja né fjalé ka té béjé me zgjedhjet dhe reformén zgjedhore, jo
me shtesat gé ne i b&jmé ligjit nr. 139/2015 “Pér vetéqeverisjen vendore”.

Mimi Kodheli — Faleminderit!

Ka pyetje té tjera nga kolegét?

Po, urdhéroni!

Vasil Sterjovski — Faleminderit, zonja kryetare!

Dua té béj njé sugjerim né lidhje me pikén 2 pér nxitjen e organizimeve brenda dhe
jashté vendit. Do té ishte miré qé bashkité té ishin té detyruara, té paktén, té planifikonin njé
fond pér organizimin e aktiviteteve kulturore ose festive.

Lidhur me pikén 1 pér krijimin e strukturés sé posagme, nuk ka asnjé kosto financiare,
sepse bashkité i kané mundésité gé t’ia delegojné kété t& drejté ndonjérés prej zyrave
ekzistuese qé kané, kané edhe staf té mjaftueshém. Por miré do té ishte qé té dihej se pér ¢do
bashki, gqé ka diasporén e saj kudo népér boté, té caktohej njé dité ose disa dité si, pér
shembull, Dita e Diasporés sé asaj bashkie. Kjo do té bénte gé té ktheheshin mé shpesh
emigrantét dhe diaspora gé kemi kudo népér boté. Pér shembull, ta dinin gé mé 1 gershor do
té kthehen se ka njé aktivitet bashkia, kushtuar atyre. Nuk éshté ndonjé kosto e madhe pér ¢do
bashki, normalisht t& béhet sipas bashkisé dhe buxhetit qé kjo e fundit ka, por tani kéto
mundési i kané edhe bashkité e vogla, jo mé té médhaté, plus me bizneset gé mund té
krijohen... Por do té ishte miré ta kishin detyrim ligjor.

(Ndérhyrje pa mikrofon)

Tani, e ka kété té drejté edhe bashkia, si¢ éshté né ligj késhilli bashkiak, por po té
ishte e detyrueshme me ligj, besoj se do té ishte mé praktike.

Mimi Kodheli — Po, zoti Fino.

Bashkim Fino — Ne kaq kemi té drejté té vendosim né ligj, pra japim, si té thuash,
orientimet kryesore té ligjit. Pra, né funksionet gé ka si kryetar bashkie, i themi: ke edhe kété
gje.

Jam absolutisht dakord me té gjitha kéto té tjerat qé thaté ju, por kéto kané té béjné me
organizimin e zyrés pérkatése, me vendimmarrjen qé do té marrin né késhillin pérkatés
bashkiak, kur té kalojé buxheti i ¢do bashkie.

(Ndérhyrje pa mikrofon)

Natyrisht, né buxhet, né qofté se atyre u themi, si né germén “a”, do té krijojmé njé
strukturé té posacme pér kété gjé, mbi bazén e strukturés gé do té krijojé, qé ia thoté ligji se
do ta krijojé, automatikisht, kur té béjé ndarjen e buxhetit ai do ta detajojé buxhetin mbi

bazén e grupeve, strukturés sé posacme gé ka veté bashkia. Natyrisht, edhe pér kété sektor, do
té mundohet té planifikojé dicka. E gjithé problematika tjetér qé thaté ju, jané problematika
gé do t’i ndjeké problematikén e pérditshme zyra pérkatése pér té béré aktivitete etj. Késhtu,

né planin kryesor té ligjit ne jemi né rregull, se po krijojmé strukturén pér diasporén.

Pse e krijojmé? Pér nxitjen, pér dhénien e mendimit té késaj dhe né saj té késaj, do té
thoté gé kjo zyré gé do té krijohet, natyrisht do edhe fondet pérkatése. Bashkia do t’ia japé
dhe do t’ia véré né dispozicion, se ata nuk jané kot atje, se do té béjné rreth 5 aktivitete gjaté
vitit, si¢ i béjné népér bashki, edhe Zyra e Kulturés apo zyrat e tjera. Késhtu, mos ki asnjé
problem, sepse pika “a” e ezauron né momentin gé e ngremé si strukturé dhe mé pas, nuk ka
problem pér zgjidhjen e problematikés.

Natyrisht, na takon ne si Nénkomision i Pushtetit Vendor dhe i Legjislacionit pér té
béré kontrollin e nevojshém. Ne vértet béjmé ligje, por duhet té dimé se kemi edhe forcén pér
té béré kontrolle né ¢cdo bashki pér té paré se si punojné ata pér té zbatuar njé ligj té caktuar,
aq mé shumeé ligjin nr. 139, gé éshté ligji kryesor i vetégeverisjes vendore.

Mimi Kodheli — Faleminderit, kolegu Fino!

Uné kisha njé pyetje pér pérfagésuesin e Ministrisé sé Financave.

Kemi kérkuar nga Ministria e Shtetit pér Diasporén njé dité mé paré njé kopje té
korrespondencés gé ju keni pasur me ministrin e Shtetit pér Diasporén pér aprovimin gé ju
keni dhéné pér raportimin té mbylljes sé buxhetit jo né 31 mars, por shtyrjen e kétij afati deri
mé 31 maj.

Na éshté théné se ky komunikim ekziston, por uné nuk kam paré té keté njé faksimile
té késaj korrespondence. A ekziston kjo korrespondencé me Ministriné e Shtetit pér
Diasporén? Nése éshté, kérkoj nga ju, si pérfagésues i Ministrisé sé Financave té na e béni
prezent.

Fran Brahimi — Po, éshté kjo korrespondencé.

Theksoj se nevojat (zoti Fino e shpjegoi mjaft miré, qé ne kemi njé standard pér
buxhetin gendror) dhe né momentin gé Ministria e Shtetit pér Diasporén ka pruré kété
propozim, ne u fokusuam te ky propozim pér té dhéné mendim.

(Ndérhyrje pa mikrofon)

Pér ndryshimin ,qé ka propozuar Ministria e Shtetit pér Diasporén.

Pér nenin tjetér, qé ka té béjé me harmonizimin e datave té raportimit financiar té

pushtetit vendor te késhilli, ne kemi pérfituar, meqé po preket ashtu si¢ e tha zoti Fino, do té

ndérhyhet né kété ligj pér ta harmonizuar afatin qé ishte mé 31 mars me datén 31 maj, sepse
mé 31 mars llogaria e shtetit apo thesari yné nuk i nxjerr té€ dhénat pérfundimtare pér raportin
pérfundimtar té institucioneve publike, pra as pér nivelin gendror, as pér nivelin vendor. Kjo
ka gené arsyeja e paré.

Arsyeja e dyté ka gené...

Mimi Kodheli — Fran,

Uné nuk dua té di arsyet, as se ku jeni fokusuar, por uné dua té di, si komision kemi
kérkuar shpjegime dhe korrespondencén e pérséris edhe njé heré, ku Ministria e Financave
bie dakord me té gjitha ndryshimet gé propozon Ministria e Shtetit pér Diasporén, duke
pérfshiré edhe datén e raportimit té institucionit né bashki, né késhill.

Fran Brahimi — Dakord, tani e kuptova.

Mimi Kodheli — Dua té di edhe datén e raportimit qé duhet té japé bashkia, sepse ¢do
gjé lidhet me thesarin. Jané disa gjéra, gé ju i dini mé miré sesa uné. A e keni dhéné kété
opinion pozitiv né ményré gé ne té mund ta pranojmé edhe de facto jo vetém de jure, sipas
shpjegimit gé me té drejté zoti Fino e dha?

Fran Brahimi — Po, e kemi dhéné zyrtarisht para se projektvendimi té shkonte...

Mimi Kodheli — Kérkojmé gé kjo letér, kjo korrespondencé, té na vihet né
dispozicion. Duhet vetém té thoshit se e keni me té gjitha shpjegimet pérkatése pse mund t’ia
lejoni vetes kété “cedim financiar” dhe ne jemi né rregull.

Nése ju, si Ministri Financash thoni se éshté né rregull, ne nuk ju kundérshtojmé,
sepse jeni ju ata gé e dini disiplinén financiare se si duhet té funksionojé, kur flasim pér datat,
por uné dua gé té na e vini né dispozicion brenda dités sé sotme né ményré qé raportin gqé uné
dhe relatori do té firmosim pas késaj mbledhjeje t¢ mund té keté bashkéngjitur edhe
pérgjigjen pozitive, gé ka ardhur nga Ministria e Financave pikérisht pér kété gjé, jo pér té
gjitha ndryshimet e tjera sepse e kuptuam qé keni réné dakord pér té tjerat.

Fran Brahimi — Dakord. Sapo té kthehem né ministri do t’jua nis dokumentin té
skanuar me e-mail apo me posté, si ta doni.

Mimi Kodheli — Ju falénderoj!

Bashkim Fino — Pérvec késaj, nga piképamja e paraqitjes, duhet té vijé si¢ vjen pér
shembull Xhemal Qefalia me xhaketé kétu, jo me kémishé me méngé té shkurtra, se ky éshté
Komisioni i Jashtém dhe kétu ka té béjé me ish-ministra té Jashtém.

Desha té them edhe dicka: relacioni gé ka sjellé KM-ja éshté njé relacion shpjegues, i

cili i ka kaluar filtrat e ministrive pérkatése dhe neni né fjalé qé ju e kérkoni me té drejté, do

té thoté qé ajo letér dhe ai sqarim gé Ministria e Financave ka me Ministriné e Shtetit pér
Diasporén pér nenin 3 té projektligjit duhet ta sjellé zyrtarisht edhe te ne pér té arsyetuar
nenin 3 pér ndérrimin e datave nga 31 marsi mé 31 maj. Kjo éshté thjesht njé gjé teknike.
Frani e bén kaq gjé, se ai bén buxhetin dhe jo mé té béjé njé letér dhe ta sjellé.

(Ndérhyrje pa mikrofon)

Mimi Kodheli — Fran, kur t’jua jap uné fjalén, do ta merrni!

Fran Bardhi — Dakord.

Nuk éshté hera e paré gé uné vij pér ligjet. Ne nuk e kemi pasur praktiké té sjellim
gjéra té tilla, sepse kur Késhilli i Ministrave sjell projektligjin, sjell t& gjithé praktikén, por
uné sapo té kthehem né ministri do t’jua nis dokumentin pér praktikén qé kemi me ministrin e
Shtetit pér Diasporén. Ne nuk ishim njoftuar pér té sjellé njé dokument té tillé.

Mimi Kodheli — Ne ia kishim kérkuar ministrisé respektive dhe nuk kemi pse jua
kérkojmé juve, por ju mund té keni praktikat tuaja. Ne né parlament kemi praktikat tona,
zotéri. Ju jeni i detyruar té sillni ¢do letér gqé ne kérkojmé, pavarésisht se me té drejté zoti
Fino thoté se geveria ka théné se Ministria e Financave e ka sjellé kété, ne kemi té drejté qé
mosbesimin ta ngremé né institucion. Po té ishte késhtu, geveria e sillte dhe ne e miratonim
dhe nuk e diskutonim. Ne kemi detyrimin t’i shkojmé deri né fund ¢do karte gé kéndon, apo
jo?

(Ndérhyrje pa mikrofon)

Ke té drejté vote, zoti Fino, sepse jeni deputet zévendésues, po ag sa edhe zoti
Qefalia, gé jo vetém do té siglojé, por edhe do té votojé.

(Ndérhyrje pa mikrofon)

Dakord.

Fjalén e ka ish-ministri Bushati pér njé pyetje!

Ditmir Bushati — Faleminderit zonja kryetare!

Falénderoj edhe kolegét pér prezantimin gé i béné projektligjit kétu!

Kam 2 pyetje. Pyetja e paré éshté né lidhje me efikasitetin e strukturave, gé jané
atashuar sot pér sot prané pushtetit vendor. Te pjesa materiale gé flet pér konsultimin me
shogatat gé pérfagésojné bashkité apo pérfagésuesit e pushtetit vendor, nuk e kuptova garté se
cila mund té jeté analiza joné paraprake pér efikasitetin e kétyre strukturave, kur dihet qé ka
struktura pér menaxhimin e procesit té integrimit europian né nivel vendor, ka struktura pér
baraziné gjinore prané organeve té pushteti vendor dhe besoj se kétu jemi né radhén e treté,
nése nuk mé ka shpétuar gjé pértej dy céshtjeve gé rendita. Po né kété piké, besoj, mendoj ose

ngre piképyetjen pse zgjidhet nga piképamja e teknikés legjislative me ligj. A ka ndonjé
mundeési tjetér dhe pér t&¢ mos shkuar me rregullim ligjor apo jo pér kété gjé? Them kété se né
rastin e strukturave né procesin e integrimit europian ne kemi operuar ndryshe dhe mé pas
qofté edhe me njé akt té pérbashkét té ministrit t¢ Brendshém dhe ministrit té Jashtém, qé
mbulonte edhe ¢éshtjet europiane é&shté béré rregullimi i pérshkrimit té punés sé kétyre
strukturave dhe ¢éshtjet administrative dhe financiare.

Nuk e di se cila mund té keté gené arsyeja pse kemi ardhur né ndryshim té ligjit, aq
mé shumé qé éshté njé ligj gé kérkon njé shumicé té cilésuar.

Pyetja e dyté gé kam, gé po té doni mund ta merrni si sugjerim, éshté se ndryshimi ka
né fokus vetém c¢éshtjet e migracionit, ndérkohé gé nga eksperienca ime problemi kryesor gé
ne kemi si shogéri me shtetasit tané gé jetojné jashté atdheut, sidomos, ata qé kthehen, sfidé
kjo me té cilén ne u pérballém, sidomos gjaté krizés greke apo krizés né eurozoné, ishte
riintegrimi i tyre. Pra, né rast se né pushtetin vendor kéto zyra do té funksionojné edhe si
sportele pér t€ marré njé informacion té unifikuar qofté pér mundésité gé ofrohen pér biznes,
pér shkollimin e fémijéve, pér mésimin e gjuhés etj. Pra, e béjmé gé e b&jmé kété ndryshim,
pse nuk i japim edhe kété lloj dimensioni né ményré qé ta kemi mé té ploté paketén pér t’u
shérbyer shtetasve shqiptaré me banim jashté atdheut?

Faleminderit!

Mimi Kodheli — Fjalén e ka kolegia Gjebrea pér njé koment dhe mé pas, kolegu Fino! Elona
Hoxha — Uné po ndérhyj thjesht pér t& mos t’u ngatérruar, sepse strategjia e riintegrimit té té
kthyerve éshté nén juridiksionin e Ministrisé sé Shéndetésisé dhe Céshtjeve

Sociale. Ajo duhet té punojé, jo Ministria e Brendshme.

(Ndérhyrje pa mikrofon)

E kuptova. Normalisht e kané.

(Ndérhyrje pa mikrofon)

Po, e kané.

Mimi Kodheli — Zoti Ministér, a do té pérgjigjeni ju pastaj do té flasé zoti Fino apo
anasjelltas?

Pandeli Majko — Faleminderit!

Sé bashku do té pérgjigjemi.

Mimi Kodheli — Bashké? Paralelisht, né kor, duo?

Pandeli Majko — Po, né kor.

(Ndérhyrje pa mikrofon)

Bé&j shaka.

Po ta vini re, zyrat jané quajtur: struktura pér diasporén dhe migracionin. Nése do té
ishte thjesht pér fushén e interesit té shqiptaréve, té cilét kané njé status té qarté, do té ishte
vetém pér diasporén.

Sipas shpjegimit gé kemi béré pér legjislacionin edhe né komisionin e nderuar, éshté
shtuar dhe migracioni né té cilén pérfshihen edhe emigracioni, edhe imigracioni, qé do té
thoté se do té krijojmé zyra té specializuara, té pérhershme. Kété e kemi véné te funksionet.
Pastaj né lidhje me situatat gé mund té krijohen, bashkité mund té marrin masa té natyrave té
ndryshme, por duhej né legjislacion, sepse po ndryshojmé funksionet e bashkisé. Eshté dicka
parimore qé normalisht do té keté ndérhyrje domino né sistem, por ne nuk mund té ndérhyjmé
mé shumé sesa duhet dhe té jemi té singerté, gé¢ e menduam edhe kété. U ulém me
pérfagésuesit e Ministrisé sé Brendshme, nése mund ta kalonim né ményré té njéanshme.
Thjesht mund té kalohej si njé urdhéresé apo si njé marréveshje e pérbashkét, por duke gené
se kishte t& bénte me funksionet e reja té bashkive dhe e dyta, megé duhej dicka e
standardizuar né marrédhéniet me kété shtresg, e cila nuk éshté vetém sasi, por edhe cilési né
shogériné toné, menduam se do té ishte gjéja mé e miré gé té kalonte me ligjin gé keni
pérpara.

Konsultimet me pushtetin lokal e bémé pikérisht pér kété gé sapo thashé sepse ishte
shumé e réndésishme gé ata té kishin mirékuptim. Ishte njé ligj me 3/5 dhe nuk mund té
vinim né parlament pa pasur jo vetém thjesht nga piképamja e ligjit pér konsultimin publik,
por edhe pér balancén midis ekzekutivit dhe pushtetit lokal, ishte e nevojshme kjo pér
situatén né vazhdim.

E pérséris me kénagési, qé ne nuk kemi pasur asnjé zé& kundér Kkrijimit té késaj
strukture né pushtetin vendor.

Mimi Kodheli — Fjalén e ka kolegu Fino!

Bashkim Fino — Zoti Bushati, uné nuk merrem me sekretarét, por merrem me nivele
té larta se edhe veté jam nivel i larté. Ju jeni sekretar grupi, se kaq ke arritur né kété mandat.

Mundohu té kapésh ndonjé gjé tjetér!

Ka 2 pushtete: pushteti gendror dhe ai vendor. Mé lejoni t’ju them, jo se ju nuk e dini,
se ju pér njé kohé keni punuar me politikén e jashtme dhe mund ta keni harruar se kéto 2
pushtete kané qgené prej kohésh “antagoniste” me njéra-tjetrén pér té rrémbyer sa mé shumé
kompetenca. Eshté legjislativi, éshté Kuvendi mbi kéto 2 pushtete gé vendos ligjet se si té

rregullohen marrédhéniet mes tyre.

Nése do té kishte ndonjé VKM apo ndonjé udhézim ministri, si¢ pretenduat ju, té jeni
té bindur gé njé kryetar bashkie gé pavarésisht se éshté i pavarur dhe zgjidhet drejtpérdrejt
nga populli, zgjedh edhe késhillin bashkiak pérkatés edhe vepron, edhe nuk vepron, ndérsa
njé akt ligjor, njé ligj, aq mé shumé i cilésuar, sic éshté ligji pér pushtetin vendor ta
vendosésh dhe ta votosh dhe t’i thuash gé ti né funksionet e tua pérve¢ nenit 29 (ka 35 pika
aty), do té kesh edhe kété piké pér funksionimin e diasporés dhe emigracionit, ai éshté i
detyrueshém pér t’u zbatuar dhe pér té reaguar dhe i detyrueshém pér ministrat e linjés gé t’i
kthejné pérgjigje Kuvendit apo pushtetit gendror.

Njé VKM apo njé urdhér i brendshém i ministrave do té ishte i nivelit shumé mé té
ulét. Nga kjo piképamje ne e kemi ngritur stekén, sepse mendojmé se éshté njé funksion gé
bashkité duhet ta béjné.

E kuptoj (mbase nén rreshta), shqetésimin ténd, qé ky ligj do 84 vota, por uné mendoj
se pér funksionin n é fjalé, si¢ e thashé edhe mé pérpara, qofté edhe opozita e re qé éshté
aktualisht né parlament, qofté opozita e vjetér (opozita e rrugés), gé ka gené né parlament, ka
gené gjithmoné e hapur dhe bashkévepruese me ne kur ka gené ¢éshtja pér diskutimin e ligjit
té pushtetit vendor.

Edhe deputetét e rinj té opozités sé re, qé pérfagésojné opozitén e vjetér té rrugés, jané
absolutisht dakord me ne. Ata do té jené dakord me projektligjin, sepse éshté njé funksion,
pér té cilin ne u themi kryetaréve té bashkive se jané té detyruar té zbatojné edhe kété
funksion té ri. Nuk ka asnjé gjé politike, apo me prapavijé politike, por ai éshté njé detyrim
ligjor, njé funksion gé ne ua japim kryetaréve té bashkive. Jemi té gjithé dakord dhe jam
shumé i bindur gé edhe né seancé plenare ky nen do té kalojé me sukses, se éshté thjesht
shtim i njé funksioni pér kryetarét e bashkive dhe késhillave pérkatése té tyre, prandaj pyetjes
Sé paré gé bété ju, gé pse vjen me ligj, u mundova t’i jap njé pérgjigje.

Pér pyetjen e dyté, u pérgjigj veté ministri Majko.

Pér pyetjen e paré desha té sqaroj se ligji éshté shumé mé i réndésishém, se njé VKM
apo njé udhézim. BEmé miré qé e bémé me ligj.

A jemi té vonuar? Jemi.

Duhet ta kishim béré dhe mé paré? Mbase.

Né té ardhnmen mund té keté edhe funksione té tjera, gé mund té lindin nga praktika gé
ne nuk i kemi planifikuar né kété ligj dhe mund t’i b&jmé ndryshime té tjera mé voné. Mund
t’1 béjmé, se nuk ka asnjé gjé té keqge. Né rastin konkret ministri Majko i ka sjellé kétu, i ka

me pasion. Pse jo? Mund ta kalojmé me sukses, edhe me votén tuaj.

Faleminderit!

Mimi Kodheli — Faleminderit, zoti Fino pér pozitivizmin dhe optimizmin e shfaqur si
shoku im i vjetér i klasés!

Uné them ta kalojmé projektligjin né votim né parim, nen pér nen dhe né térési , nése
nuk ka mé pyetje dhe diskutime.

Hedhim né votim né parim projektligjin "Pér disa shtesa dhe ndryshime né ligjin nr.
139/2015, “Pér vetégeverisjen vendore™”.

Kush éshté dakord né parim me ndryshimet gé sjell ministri i Shtetit pér Diasporén?
Kush éshté kundér? Nuk ka. Abstenim? Nuk ka.

Miratohet.

Faleminderit!

Kalojmé te votimi i nenit 1, gé thoté: “Pas nenit 29 shtohet neni 29/1, me kété
pérmbajtje:...”

Kush éshté pro? Kush éshté kundér? Nuk ka. Abstenim? Nuk ka.

Miratohet neni 1.

A jeni dakord me anulimin e nenit 2? Kush éshté kundér? Nuk ka. Abstenim? Nuk ka.

Miratohet.

Kalojmé te neni 3, gé ndryshon nenin 44. “Né nenin 44, fjalét “... 31 mars ...”
zévendésohen me fjalét “... 31 maj ...”.

Kush éshté dakord? Kush éshté kundér? Nuk ka. Abstenim? Nuk ka.

Miratohet.

Faleminderit!

A jeni dakord gé té keté njé nen té treté pér hyrjen né fuqi?

Kush éshté kundér? Nuk ka. Abstenim? Nuk ka.

Miratohet.

Faleminderit!

Kalojmé né votimin né térési. Kush éshté dakord né térési me projektligjin?

Kush éshté kundér? Nuk ka. Abstenim? Nuk ka.

Miratohet edhe né térési ky projektligj.

Faleminderit, ish-ministri Bushati!

Falénderoj kolegét pér seriozitetin dhe pér mbéshtetjen!

Do té takohemi né mbledhjen e ardhshme!
Faleminderit dhe puné té mbaré!

MBYLLET MBLEDHJA

